
13 da zercladur 2024

Lescha davart la promoziun d'abitaziuns — revisiun totala da la Lescha davart la
construcziun d'abitaziuns socialas e la meglieraziun da las relaziuns d'abitar en il
territori da muntogna

Consultaziun

Stimadas dunnas e stimads signurs

Nus As suttamettain il sboz per ina nova Lescha davart la promoziun d'abitaziuns (LPA) resp.
per ina revisiun totala da la Lescha davart la construcziun d'abitaziuns socialas e la megliera-

ziun da las relaziuns d'abitar en il territori da muntogna (DG 950.250) per la consultaziun.

Cun la nova Lescha davart la promoziun d'abitaziuns vuless il chantun tegnair quint dals svi-
lups en connex cun la stgarsezza d'abitaziuns e cun l'augment dals pretschs da las abitaziuns.
Ultra da quai vegnan realisadas duas incumbensas ch'il Cussegl grond aveva accepta durant
la sessiun da zercladur 2023. | sa tracta da duas mesiras.

e La mesira da meglierar las relaziuns d'abitar en il territori da muntogna, 'uschenumnada
MRA, cun la quala vegnan pajadas contribuziuns a fonds perdu a famiglias ed a persunas
en relaziuns finanzialas modestas per construir, per acquistar u per renovar in edifizi d'abi-
tar, duai vegnir extendida. lls meds finanzials chantunals che stattan a disposiziun per
guest intent, duain vegnir augmentads, e las limitas d'entradas e da facultad duain vegnir
auzadas.

e La Confederaziun promova la construcziun, I'acquisiziun e la renovaziun d'abitaziuns da
locaziun favuraivlas tras purtaders d'abitaziuns d'utilitad publica cun conceder emprests
a tschains moderads. Per quest intent metta ella a disposiziun dus fonds da rotaziun che
vegnan administrads da las duas organisaziuns da tetg da la construcziun d'abitaziuns

d'utilitad publica. Per abitaziun vegnan concedids emprests da 15 000 fin 60 000 francs a
tschains moderads.



Ussa planisescha il chantun ina promoziun cumplementara a quai. El metta a disposiziun in
fond da rotaziun chantunal e conceda — supplementarmain a la promoziun federala — mede-
mamain in emprest ad in tschains modera da la medema autezza e sut las medemas cundi-
ziuns.

Plinavant duai vegnir concedida — supplementarmain a I'emprest — ina contribuziun a fonds
perdu da 2 pertschient dals custs d'investiziun, quai per rinforzar la basa d'agen chapital
dals purtaders d'abitaziuns d'utilitad publica.

Il sboz da la lescha ed il rapport explicativ respectiv pudais Vus consultar e chargiar giu da
la pagina d'internet dal chantun sut las consultaziuns currentas (www.gr.ch - Rumantsch -
Publicaziuns - Consultaziuns - Consultaziuns currentas).

Nus As envidain d'inoltrar Vossa posiziun al departament fin ils 15 da settember 2024 per
e-mail (info@dvs.gr.ch). Nus engraziain per Vossa cooperaziun.

Glista da distribuziun:

Vischnancas politicas dal chantun Grischun

Partidas politicas dal chantun Grischun

Uniun grischuna d'artisanadi e mastergn

Chombra da commerzi e Federaziun dals patruns dal Grischun

Uniun sindicala dal Grischun

Sindicat UNIA, regiun Svizra Orientala-Grischun

Sindicat SYNA Grischun/Regiun da Sargans

Sindicat SSP Grischun/Glaruna

Associaziun grischuna da las proprietarias e dals proprietaris da chasas
Associaziun grischuna da las locatarias e dals locataris

Societad cooperativa per la construcziun d'abitaziuns, corporaziun regiunala Svizra
Orientala

Alloschament Svizra, Associaziun da las societads cooperativas per la construcziun
d'abitaziuns

Uffizi federal d'abitaziuns UFAB

Departaments da I'administraziun chantunala e Controlla da finanzas

